
shrIshAradAgItikA

శ్రీశారదాగీతికా

అయి శారదే !మదీయే హృది మన్దిరే  స్వకీయే ।
కమనీయపాదపద్మే కృపయా త్వయా నిధేయే ॥ ౧॥
శ్రుతసాధనేన  హీనాః శిశవస్తవాఽతిదీనాః ।
ఇహ సన్తి తాపలీనా వివిధాఽఽపదామధీనాః ॥౨॥
మహదే !శుభాగమన్తే విదధామహే నిశాన్తే ।
కథనం త్విదం తవాన్తే దయయేహి దివ్యకాన్తే !॥ ౩॥
కరుణాకటాక్షదానైర్దురితోదధౌ   నిమగ్నాన్ ।
కథమీక్షసే న బాలాన్ జగదమ్బ !పాదలగ్నాన్ ॥ ౪॥
వసనం న చాఽశనన్తే సకలాః సుతా లభన్తే ।
అత ఏవ చాస్థిశేషా  వికలాః క్షుధా మ్రియన్తే  ॥ ౫॥
పదదర్శనే కృతాఽఽశా ఇహ పుత్రకాస్త్వదీయాః  ।
త్వరయా దయస్వ మాతః ! విలపన్తి భారతీయాః ॥౬॥
భవజాలమాలయాఽలం తవ లఙ్ఘితాఽఙ్ఘ్రికార్యే   ।
శివశఙ్కరేఽతిదీనే కలుషం న ధార్యమార్యే !॥ ౭॥
ఇతి శ్రీశారదాగీతికా  సమాప్తా ।
౧౯౯౬ విక్రమాబ్దీయవసన్తపఞ్చమ్యాం 
శ్రీ శారదాపూజోపలక్ష్యే మటిహానీ విద్యాలయే ఛాత్రవృన్దైర్గీతా  
From Suryodaya Magazine, April-May 1940

